
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
S শ্ৰীকান্ত
না, কিন্তু এমন দিন শীঘ্ৰ আসবে, যেদিন আমাদের দেশের মত এই বৰ্মা দেশটাও একটা মুসলমান-প্ৰধান স্থান হয়ে উঠবে। আজ সকালেই জাহাজঘাটে যে অন্যায় দেখে আপনাব মন খাবাপ হয়ে আছে, আপনিই বলুন ত, কোন মুসলমান বড় ভাইয়েরই কি ধর্ম এবং সমাজের ভয়ে এই যড়যন্ত্র, এই হীনতার আশ্রয় নিয়ে এমন একটা আনন্দের সংসার ছারখার ক’বে দিয়ে পালাবার প্রয়োজন হ’তো ? বরঞ্চ সে সবাইকে দলে টেনে নিয়ে আশীৰ্বাদ ক’বে অগ্রজের সম্মান ও মর্যাদা নিয়ে বাডি ফিরে যেতো ! কোনটাতে সত্যকার ধর্ম বজায় থাকতো শ্ৰীকান্তবাবু ?
YBB KODDDBDBD DBDBDDDS DDDS BDBD S SLDL S K DBB মযে, আপনি এত কথা জানলেন কি ক’বে ? আমার তা মনে হয় না, এত বড় প্রশস্ত হৃদয় আমাদেব পুরুষমানুষের মধ্যেও বেশি আছে। আপনি যাব মা হবেন, তাকে দুর্ভাগা ব’লে ভাবতে ত অন্ততঃ আমি কোনমতেই
পারব না ।
অভয়া মানমুখে একটুখানি হাসির আভাস ফুটাইয়া বলিল, তা হ’লে শ্ৰীকান্তবাবু, আমাকে সমাজ থেকে বা’র ক’রে দিলেই কি হিন্দুসমাজ বেশি পবিত্র হয়ে উঠবে ? তাতে কি কোন দিক দিয়েই সমাজে ক্ষতি পৌঁছুবে না ?
একটু স্থির থাকিয়া পুনরায় একটু হাসিয়া কহিল, আমি কিন্তু কিছুতেই বেরিয়ে যাবে না। সমস্ত অপযশ, সমস্ত কলঙ্ক, সমস্ত দুর্ভাগ্য মাথায় নিয়েই আমি চিরদিন আপনাদের হয়েই থাকব। আমার একটি সন্তানকেও যদি কোনদিন মানুষের মত মানুষ ক'রে তুলতে পারি, সেদিন আমার সকল দুঃখ সার্থক হবে, এই আশা নিয়েই আমি বেঁচে থাকব। সত্যিকার মানুষই মানুষের মধ্যে বড়, না তার জন্মের হিসেবটাই জগতে বড়, এ আমাকে যাচাই ক’রে দেখতে হবে।

